REZIME: 

      Tokom eksploatacije konstrukcije su izložene raznim vrstama oštećenja. Na neka od tih oštećenja projektant može imati uticaja. Projektovanje konstrukcije tako da ona usled djelovanja opterećenja i incidenata nema ni najmanja oštećenja teško je predvidjeti.  Oštećenja koja se mogu predvidjeti na konstrukciji zavise od više faktora: vrste konstrukcije, namjene, lokalnih uslova, neočekivanih opterećenja, itd. Dosadašnjim analizom troškova pri sanaciji pogodan odnos je da  cijena sanacije oštećenog objekta nebi trebala preći 60% od ukupne vrijednosti objekta [5].
      Zbog česte upotrebe pojma “oštećenja” i “konstrukcije”, u okviru ovog rada ograničilo se na armirano-betonske okvirne konstrukcije i oštećenja usled zemljotresa. Izvršena je sistematizacija dosadašnjih proučavanja na temu djelovanja zemljotresa na okvirne konstrukcije, njihovo pravilno projektovanje u seizmički aktivnim područjima, preporučene su dimenzije elemenata okvira i način armiranja, sa usporedbom nekih  pravilnika. Numeričkim primjerima izvršena je usporedba seizmičkih uticaja prema različitim predpostavkama. Osnovna ideja kod proračuna po teoriji plastičnosti (tzv. “jaki stubovi i slabe grede”) jeste da se dozvole određene “kontrolisane” deformacije za veće seizmičke uticaje. Takve deformacije bi uticale na ukupnu otpornost zgrade smanjujući krutost konstrukcije i stvarajući mehanizam disipacije seizmičke energije. Kao rezultat javljaju se manje seizmičke sile koje djeluju na konstrukciju. Takođe je dat osvrt na klasifikaciju oštećenih objekata i mjere brze sanacije.

